दिनांक 20 अप्रैल 2022									स्वच्छ एवं सुंदर भिलाई
व्यवस्तम बाजारों की रात्रिकालीन सफाई से ज्यादा साफ-सुथरा नजर आने लगा शहर
भिलाई/ शहर की पहचान वार्डों के साथ बाजार क्षे़त्रों के स्वच्छता से होती है। नगर निगम प्रशासन द्वारा भी अपने शहर को विशेष पहचान दिलाने विशेष प्रयास किए जा रहे हैं। साथ ही आम नागरिक व नगरीय क्षेत्र के व्यवसायियों को किसी भी प्रकार की परेशानी न हो, इसका भी विशेष ध्यान दिया जा रहा है। इसी उद्देश्य से निगम क्षेत्र के बाजारों में दिन के अलावा रात्रिकालीन सफाई भी की जा रही है। इस व्यवस्था से बाजार वाले क्षेत्रों में जहां व्यापारियों व आमजनों का कार्य प्रभावित नहीं होता, वहीं सफाई कार्य भी बाधित नहीं होता है। महापौर नीरज पाल शहर की स्वच्छता व सुंदरता को दुरूस्त बनाए रखना चाहते हैं। उन्होंने सभी जोन में वार्डों के अलावा बाजार क्षेत्रों में सफाई व्यवस्था को बेहतर बनाने के निर्देश निगम के जोन, मुख्य व प्रभारी स्वास्थ्य अधिकारियों को निर्देश दिए हैं। वही आयुक्त प्रकाश सर्वें ने सभी प्रभारी स्वास्थ्य अधिकारियों को बाजारों की रात में नियमित सफाई करवाने कहा है। इन दिनों जोन 1 के नेहरू नगर मार्केटों, जोन 2 के वैशाली नगर, गोल मार्केट, जोन 3 अंतर्गत केम्प दो फल मंडी, जवाहर मार्केट, नेताजी सुभाष सब्जी मार्केट, शीतला कॉम्पलेक्स, लिंक रोड, महात्मा गांधी मार्केट आदि की रात में नियमित सफाई हो रही है। वहीं जोन 4 अंतर्गत बस स्टैंड, पं. रविशंकर शुक्ला मार्केट, टी मार्केट, शास्त्री मार्केट, नंदिनी रोड व सुभाष मार्केट की सफाई कर्मी द्वारा प्रति रात सफाई की जा रही है। जोन के इन सभी मार्केटों में रात को दुकानदारों से डोर-टू-डोर कचरा भी संग्रहण किया जा रहा है। रात में नंदिनी रोड से एसीसी चौक, छावनी चौक से तिरंगा चौक, ट्रांसपोर्ट नगर से डबरापारा चौक, जवाहर मार्केट, लिंक रोड, गौरव पथ, कैनाल रोड की स्वीपिंग मशीन से महीनें में दो बार सफाई हो रही है। इस सफाई कार्य का मॉनिटरिंग स्वयं आयुक्त कर रहे हैं। उन्होंने जोन व प्रभारी अधिकारियों को रात्रिकालीन सफाई व्यवस्था का सतत मॉनिटरिंग करने को कहा है। प्रभारी स्वच्छता अधिकारियों ने दुकानदारों से कहा कि सफाई कर्मियों द्वारा झाडू लगाने व कचरा संग्रहण के बाद कचरा न फेंके। कचरे को डस्टबीन में ही डाले। आयुक्त ने निर्देश दिया है कि ऐसे दुकानदारों को चिन्हित करें, जो सफाई हो जाने के बाद भी कचरा फेंकते हैं। पहले समझाईश दे। उनके नहीं मानने पर जुर्माने की कार्यवाही करें। आयुक्त ने दुकानदारों से अपील की है कि बाजार क्षेत्र को स्वच्छ व सुंदर बनाने में निगम का सहयोग करें।

